
 Aqqaluk Heilmann 

 

Kingusinnerpaamik UKA 2019-mi Majoriaq pillugu naliliinermik saqqummiusseqqullugit 

Naalakkersuisut peqquneqarnissaanik Inatsisartut aalajangiiffigisassaattut siunnersuut. 

Naliliinermi nassuiarneqassaaq innuttaasut ilinniniarnissaannut sulilernissaannullu 

piareersaasarnissaminut Majoriap siunertani qanoq naammassitigisimaneraa. Naliliinermut 

ilanngullugu aamma maannamut misilittakkat tunngavigalugit pitsanngorsaanissanut 

sipaarutissanullu siunnersuutit ilannguteqquneqarput. 

(Inatsisartunut ilaasortaq Nivi Olsen, Demokraatit)  

 

Atassummiit anguniartuarparput innuttaasut imminut pilersorsinnaanikkut nukittuumik 

inissisimanissaat anguniartuarlutigu. 

Taamaattumik aamma ilinniartitaaneq aqqutissat pingaaruteqartut ilagimmassuk soqutigivarput 

Majoriaq nalunaarusiorsimanera paasissallutigu. 

Kiisalu nalunaarusiornikkut oqariartuutigisinnaasai ilanngullugit paasisariaqarpagut. 

Ilanngullugu eqqarsaatigisariaqarpoq inuit ilinnialerusullutik soqutigisaannut ikorfartuisinnaanerput 

ilanngullugu nalilersortariaqaratsigu. 

Inuup soqutigisani amerlanertigut nukittuffigisarpaa suliaqarfigileraagamiuk, 

eqqumaffigisariaqarparpulli inuiaqatigiinni ilinniarsimassutsimi suut amingaatiginerlutigit 

inuttalerniagassat. Tassanilu Majoriaq aamma qitiussaaq. 

Meeqqat atuarfiini 11. klasse atorunnaarsinneqarmat kiisalu ingerlariaqqinngittoorsimasut 

periarfissaqarlualernikuummata karater-iminnik qaffassaasinnaanissaminnut, taamalu ilinniakkanut 

isersinnaalertarlutik, tamanna pingaartipparput. 

Siunnersuutigineqartoq Atassummit taperserparput Naalakkersuisullu allannguutissatut 

siunnersuutaanni suliaminnut ilanngunneqarnissaa pillugu ilalerlutigu. 


